
Melding om kystskogbruket

SAMANDRAG
Vestlandsrådet har saman med Landsdelsutvalet for Nord-Norge og Nord-Trøndelag, samt Sør-Trøndelag fylkeskommune gitt midlar til ei utgreiing om kystskogbruket. 

I følgje utgreiinga skil kystskogbruket seg frå skogbruket i resten av landet på fleire måtar. For det første er klimaet annleis. Tilgangen til skogen er vanskelegare, noko som m.a. krev meir skogsbilvegar enn i andre delar av landet, og det trengst meir taubane. Det er monaleg store skogreisingsfelt som no er modne for hausting, noko som utgjer eit stort næringspotensial. Potensialet for CO2-binding er også større i kystskogbruket enn elles i landet. 

Ugreiinga viser til at produksjonspotensialet er stort, men det blir ikkje utnytta i dag. Dette skuldast m.a. at det er mange små skogeigedomar, det er for dårleg skogsbilvegnett og det er mange område som ikkje er økonomisk drivverdige. 

Utgreiinga gjer framlegg om ei rekkje tiltak. Av dei mest sentrale tiltaka for fylkeskommunane, er det å  lage klimaskogprogram (dvs. skogreisingsprogram ) for kystfylka. Dette er tenkt finansiert gjennom CO2-kvoter. Vidare skogsbilvegprogram i kystfylka.

Fylkeskommunane har tradisjonelt ikkje engasjert seg særleg i skogbrukspolitikk, då dette har vore statleg styrt politikkområde der fylkesmannen har hatt eit gjennomføringsansvar. Etter Stortinget sitt vedtak i samband med forvaltingsreforma (st.meld. nr 12 2006-2007 Regionale fortrinn- regional framtid), skal fylkeskommunane få eit auka ansvar innen skogbrukspolitikk frå 2010. 

Fleire av dei føreslåtte tiltaka er kontroversielle, og kan kome i konflikt med andre samfunnsinteresser. Det er behov for ei nærare vurdering av de einskilde føreslåtte tiltaka. Oppfølginga av utgreiinga må først og fremst skje innan kvar av fylkeskommunane, samt hos fylkesmenn og av næringa sjølv. 

FORSLAG TIL VEDTAK

	1.
	Vestlandsrådet tek utgreiinga til orientering.



	2.
	Vurdering og oppfølging av meldinga vil i første rekkje vere eit ansvar for næringa, fylkesmennene og fylkeskommunane.




Paul M. Nilsen

Jan Per Styve

Vedlegg: Melding om kystskogbruket


FYLKESRÅDMANNEN, 03.02.2008:

1. Bakgrunn

Fylkesrådsleiar Alf Daniel Moen, Nord-Trøndelag, tok i juni 2005 initiativ til å utarbeide ei skogbruksmelding for kystskogbruket i Noreg. 

Søknad om midlar var handsama av Vestlandsrådet 29. september 2006. Etter framlegg frå Jon Magne Dahle (SV - M&R), vedtok Vestlandsrådet: 

1. Vestlandsrådet ser positivt på arbeidet med ein kystskogmelding og vil støtte arbeidet med ei slik melding med inntil kr. 200.000,-.

2. Vestlandsrådet set dei same vilkår og føresetnadar for gjennomføring av dette arbeidet som Landsdelutvalget for Nord Norge har gjort. 

3. Vestlandsrådet ber vidare om at utfordringane skognæringa har i dei 4 vestlandsfylka blir gitt ein plass i meldinga som kan brukast som innspel frå landsdelen til nasjonale strategiar for auka hogst. 

4. Regionalt skogansvarlege i fylka bes delta aktivt i arbeidet med ei slik melding.  

John Magne Dahle vart valt som Vestlandsrådet sitt medlem i styringsgruppa. Etter oppmoding frå prosjektet, utnemnde Vestlandsrådet 8. mars 2007 i tillegg ordførar Arne Bergsvåg, Vindafjord kommune, til medlem av styringsgruppa.

Landsdelsutvalet for Nord-Norge og Nord-Trøndelag har løvd same sum, og Sør-Trøndelag fylkeskommune 50.000. kr. Styringsgruppa har vore samansett av politikarar oppnemnt av kvar av desse oppdragsgivarane. Sekretariatet for arbeidet har vore samansett av tilsette hos fylkesmennene i kystfylka. 

Kystfylka er i denne samanheng fylka langsetter kysten frå Finnmark til Rogaland. 

2. Innhald i utgreiinga

I følgje utgreiinga skil kystskogbruket seg frå skogbruket i resten av landet på fleire måtar. For det første er klimaet annleis. Tilgangen til skogen er vanskelegare, noko som m.a. krev meir skogsbilvegar enn i andre delar av landet, og det trengst meir taubane. Det er monaleg store skogreisingsfelt som no er modne for hausting, noko som utgjer eit stort næringspotensial. Potensialet for CO2-binding er også større i kystskogbruket enn elles i landet. 

Skognæringa i kystfylka er rekna til å utgjere 1,8 % av totalproduksjonen, og 30 % av skognæringsproduksjon totalt sett i landet. Totalt produserer skognæringa (inklusiv møbelindustri) for 17,3 mrd. kr i dag i kystfylka. Utgreiinga kalkulerer med at avvirkinga kan tredoblast, og at potensialet for årleg produksjon i skognæringane kan kome opp i 40-45 mrd. kr i året dersom det vert satsa på næringa. Dersom trevirket blir brukt til bionæring, er dette noko lågare. 

Ugreiinga viser til at produksjonspotensialet er stort, men det blir ikkje utnytta i dag. Dette skuldast m.a. at det er mange små skogeigedomar, det er for dårleg skogsbilvegnett og det er mange område som ikkje er økonomisk drivverdige. 

Bionæringa er i dag ingen stor avtakar av trevirke i kystnæringa, men omfanget er aukande. 

Utgreiinga gjer framlegg om ei rekkje tiltak. Det er i tillegg sett opp prioriterte fellestiltak. Når det gjeld skognæringa, er dette

· Skogsbilvegprogram i kystfylka, inklusiv overordna vegplanlegging, å utdanne vegplanleggjarar og lage skogsvegprogram for kystfylka.

· Skog og klima, der næringa må bistå med fagkompetanse og informasjon.

· Landsdels taubanekonsulent, m.a. å utvikle taubanesatsinga og binde saman miljøa.

· Skognæringsforum i kystfylka/landsdelen

· Informasjonsprosjekt retta mot alle skogeigarane.

· Rekruttering

· FOU, inkl sosialogisk rettleiingsprosjekt retta mot skogeigarane, utgreiing av verkemiddelbruken dei seinare åra samt skogplanteforedlingsprogram.

Dette er dels tenkt finansiert av skognæringa sjølv, og dels gjennom ulike stønadsordningar. 

Når det gjeld fylkeskommunale styresmakter, peikar utgreiinga på følgjande tiltak:

· Skog og klima, under dette lage klimaskogprogram (dvs. skogreisingsprogram ) for kystfylka. Dette er tenkt finansiert gjennom CO2-kvoter. Det er vidare føreslått forsking på CO2-bindingskapasitet i skogen, samt å inkludere CO2-binding og skog inn i fylkeskommunale klimaplanar.

· Skogsbilvegprogram i kystfylka. Målet utgreiinga sett er å byggje ut skogsvegnettet til same tettleik som i innlandsfylka, og å lage eit eiga skogsbilvegprogram for kystfylka. Programmet må inkludere finansiering, organisering, entreprenøroppbygging osb. 

· Inngrepsfrie område, med omdefinerte tyngre tekniske inngrep slik at definisjonane ikkje lenger er til hinder for utbygging for skogbruksføremål. 

· Utgreiing av skogbruksutdanninga

· Den nye rettleiingstenesta, ved at enten tidlegare stillingsressursar innan rettleiing og rådgjeving vert førte tilbake, eller at ordninga vert omorganisert slik at ressursane igjen blir retta mot skogeigarane.

· Utbetring av flaskehalsar på offentleg vegnett. 

· Bioenergi som oppvarmingsalternativ i fylkeskommunale bygg.

· Tre i fylkeskommunale bygg.

· Industrikraftregime, som inneber at skogindustrien blir sikra nok kraft og konkurransedyktige priser.

· Følgje opp nasjonal skogpolitikk. 

3. Fylkesrådmannen sine vurderingar

Fylkeskommunane har tradisjonelt ikkje engasjert seg særleg i skogbrukspolitikk, då dette har vore statleg styrt politikkområde der fylkesmannen har hatt eit gjennomføringsansvar.

Etter Stortinget sitt vedtak i samband med forvaltningsreforma (st.meld. nr 12 2006-2007 Regionale fortrinn- regional framtid), skal fylkeskommunane få eit auka ansvar innen skogbrukspolitikk frå 2010. Fram til no har dette politikkområdet vore under fylkesmennene sitt forvaltingsansvar. 

Det er grunn til å nemne at fleire av dei føreslåtte tiltaka er kontroversielle, og kan kome i konflikt med andre samfunnsinteresser. I så måte er det fornuftig at dette er oppgåver som vert lagde på eit regionalpolitisk nivå. Samstundes krev dette nærare utgreiing av dei einskilde tiltaka. 

Framlegga i utgreiinga må vurderast opp imot andre interessar. Til dømes miljøomsyn og landskapsvern. Uttak av store skogressursar har også konsekvensar i høve til avrenning, rasfare mv. Spørsmålet om skogbruk skal inn i CO2-kvoter er også i stor grad et statlig (og ikke minst internasjonalt) politisk spørsmål. Innføring av kvoter krev også vidare forsking, noko som også utgreiinga legg opp til. 

Det er truleg naturleg å ta med innspela inn i utgreiinga om klimaplanarbeidet i fylkeskommunane. Det kan også vere aktuelt å bruke RUP-midlar til prosjekt med sikte på å utvikle næringane. Dette må likevel bli vurdert internt av kvar fylkeskommune, ev. i eit samarbeid mellom fleire fylkeskommunar.

Oppfølging av framlegga i utgreiinga må skje i eit samspel mellom næringa, fylkesmenn og fylkeskommunene. Vestlandsrådet si rolle må avgrensast til det som har med politisk arbeid med rammevilkåra for skognæringa å gjere.

